КОМИ РЕСПУБЛИКАСА ВЕСЬКӦДЛАН КОТЫРЛÖН 
ШУÖМ
Коми Республикаса Веськӧдлан котырлӧн ӧткымын шуӧмӧ вежсьӧмъяс пыртӧм йылысь
Коми Республикаса Веськӧдлан котыр шуис:

1. Пыртны Коми Республикаса Веськӧдлан котырлӧн ӧткымын шуӧмӧ вежсьӧмъяс содтӧдын индӧм серти.

2. Тайӧ шуӧмыс вынсялӧ сійӧс примитан лунсянь.
Коми Республикаса Юралысь






В. Гайзер

Сыктывкар

2012 вося лöддза-номъя тӧлысь 21 лун
257 №
Коми Республикаса Веськӧдлан котырлӧн

2012 во лӧддза-номъя тӧлысь 21 лунся 257 №-а шуӧм дорӧ

СОДТӦД
Коми Республикаса Веськӧдлан котырлӧн
 ӧткымын шуӧмӧ пыртӧм вежсьӧмъяс
ЛЫДДЬӦГ
1. «Социальнöй тöдчанлуна литература бöрйöм кузя экспертнöй сöвет йылысь» Коми Республикаса Веськӧдлан котырлӧн 2009 во сора тӧлысь 20 лунся 214 №-а шуӧмын:

1)  Социальнöй тöдчанлуна литература бöрйöм кузя экспертнöй сöветлӧн составын (водзӧ — Экспертнӧй сӧвет), мый вынсьӧдӧма шуӧмӧн (1 №-а содтӧд):

пыртны  Экспертнӧй сӧветӧ П.О.Марущакӧс – Коми Республикаса Юралысьлӧн да Коми Республикаса Веськӧдлан котырлӧн Администрацияса юӧрӧн веськӧдланінса начальникӧс (Экспертнӧй комиссияса веськӧдлысьӧс вежысь), Н.Н.Быковскаяӧс - «Коми му» газет редакция» Коми Республикаса асшӧрлуна учреждениеса юрнуӧдысьӧс (сёрнитчӧмӧн), И.В.Ивановӧс - «Эскӧм» газет редакция» Коми Республикаса асшӧрлуна учреждениеса юрнуӧдысьӧс (сёрнитчӧмӧн), Н.А.Мирошниченкоӧс – Коми Республикаса гижысьяслӧн котырӧн веськӧдланінӧ пырысьӧс (сёрнитчӧмӧн), А.Г.Поповӧс - Коми Республикаса гижысьяслӧн котырлӧн веськӧдлысьӧс вежысьӧс (сёрнитчӧмӧн), П.П.Романоваӧс - “Комиинформ” Коми Республикаса асшӧрлуна учреждениеса юрнуӧдысьӧс вежысьӧс, Финн-угор порталса юралысь редакторӧс (сёрнитчӧмӧн), Экспертнӧй сӧветысь И.П.Брагинаӧс, С.И.Белорусоваӧс, С.Г.Козулинаӧс, Г.И.Панюковаӧс, Е.А.Цыпановӧс киритӧмӧн;

2) Социальнöй тöдчанлуна литературалöн творческöй проектъяс конкурс серти бöръян пöрадокын, мый вынсьӧдӧма шуӧмӧн (3 №-а содтöд) (водзӧ — Пӧрадок):

а) 8 пункт гижны тадзи:

«8. Социальнӧй тӧдчанлуна литература лыддьӧгсӧ Сӧветӧн решение примитан лунсянь 3 уджалан лунӧн мӧдӧдӧны Коми Республикаса Юралысьлӧн да Коми Республикаса Веськӧдлан котырлӧн Администрацияӧ, медым лӧсьӧдны да вынсьӧдны социальнӧй тӧдчанлуна литература лэдзан план.

Социальнӧй тӧдчанлуна литература лэдзан плансӧ социальнӧй тӧдчанлуна литература лыддьӧг воан лунсянь 5 уджалан лунӧн лӧсьӧдӧ да вынсьӧдӧ Коми Республикаса Юралысьлӧн да Коми Республикаса Веськӧдлан котырлӧн Администрация да сійӧс мӧдӧдӧны Коми Республикаса печать да йӧзӧс юӧртан агентствоӧ, медым йӧзӧдны сійӧс Коми Республикаса Ӧтуввез-порталын «Ӧтуввез» юӧртан да телекоммуникационнӧй везйын индӧм план да Коми Республикаса оланпас пырысь да олӧмӧ пӧртысь власьт органъясӧн учредитӧм издательствояскӧд кырымалӧм социальнӧй тӧдчанлуна литература лэдзӧм кузя  артмӧдчӧм воан лунсянь 5 уджалан лунӧн.»;

б) Социальнöй тöдчанлуна литературалöн творческöй проектъяс конкурс серти бöрйöмын участвуйтöм вылö заявка формаын (Пӧрадок дорӧ содтӧд) «лэдзысь организация» кывъяс лӧсялана вежлӧгын вежны «издательство» кывйӧн лӧсялана вежлӧгын.

2. «Коми Республикаса печать да юӧр сетан агентстволы урчитӧм «Йӧзӧс юӧртан средствояс» юкӧд серти 2012 во кежлӧ Коми Республикаса республиканскӧй сьӧмкуд тшӧт весьтӧ юридическӧй кывкутысьяслы субсидияяс сетан пӧрадок вынсьӧдӧм йылысь» Коми Республикаса Веськӧдлан котырлӧн 2011 во ӧшым тӧлысь 29 лунся 640 №-а шуӧмын:

Коми Республикаса печать да юӧр сетан агентстволы урчитӧм «Йӧзӧс юӧртан средствояс» юкӧд серти 2012 во кежлӧ Коми Республикаса республиканскӧй сьӧмкуд тшӧт весьтӧ юридическӧй кывкутысьяслы субсидияяс сетан пӧрадокын, мый вынсьӧдӧма шуӧмӧн (содтӧд):

«Издательствояс» юкӧдувса 1 пунктлысь коймӧд да нёльӧд абзацъяс гижны тадзи:

«Айму дорйысьысьясӧс да политическӧй репрессия улӧ веськалӧм йӧзӧс нэм кежлӧ паметьӧ кольӧмкӧд йитчӧм изданиеяс лыддьӧг лӧсьӧдӧ да урчитӧ Агентство  Коми Республикаса Юралысьлӧн да Коми Республикаса Веськӧдлан котырлӧн Администрациякӧд сёрнитчӧмӧн (водзӧ — Администрация) да сетӧ Министерствоӧ сійӧс вынсьӧдан лунсянь 3 уджалан лунӧн.

Социальнӧй тӧдчанлуна литература лэдзан плансӧ лӧсьӧдӧ да вынсьӧдӧ Администрация да мӧдӧдӧ Агентствоӧ. Агентство сетӧ индӧм плансӧ министерствоӧ Администрациясянь сійӧс пӧлучитан лунсянь 3 уджалан лунӧн.».
Вуджӧдіс Кузнецова Н.А., 3708 пас
